
 

ADU-03 / ᑐᑭᒧᐊᒍᑎᒃ- ᓄᓇᕕᒻᒥ ᐱᒋᐅᕐᓴᕕᒃ 
ᐱᒋᐅᕐᓴᑎᑦᓯᕕᒃ ᐃᓕᓵᑦ ᑐᔪᕐᒥᐅᕕᖓ ᐊᒻᒪᓗ ᐊᓯᖏᑦ ᑐᔪᕐᒥᐅᕖᑦ 

ᐊᑐᓕᕐᑎᑕᐅᕕᖓᑕ: ᔫᓂ 6, 2018 
ᒪᑉᐱᒐᖓ 1 7-ᓂᑦ 

 

ᑐᑭᒧᐊᒍᑏᑦ ᐃᓗᓕᕐᑕᓖᑦ ᓄᓇᕕᒻᒥ ᐱᒋᐅᕐᓴᕕᒃ 
ᐱᒋᐅᕐᓴᑕᐅᕕᖓᑕ ᐃᓕᓵᑦ ᑐᔪᕐᒥᐅᕕᖓᓂᑦ ᐊᒻᒪᓗ ᐊᓯᖏᓐᓂᑦ 

ᑐᔪᕐᒥᐅᕕᓐᓂᑦ ᐃᑉᐱᒋᔭᐅᔪᓂᑦ ᐃᓄᒻᒪᕇᑦ ᐃᓕᓴᕐᑕᐅᕕᖓᑕ ᐱᒍᑦᔨᕕᖓᓐᓂᑦ 
 
 
ᐱᓇᓱᕝᕕᐅᑉ ᐊᐅᓚᑕᖓ: 
ᐃᓄᒻᒪᕇᑦ ᐊᒻᒪᓗ ᐱᒋᐅᕐᓴᑕᐅᕕᖓᑕ ᐃᓕᓴᕐᓂᖓᑕ 
ᐱᒍᑦᔨᕕᖓᑦ 

ᐊᖏᕐᑕᐅᔪᖅ ᐆᒧᖓ: 
 

ᑲᔪᓯᒃᑫᔨ 

ᐅᓪᓘᑉ ᐱᒋᐊᕐᕕᖓ: 
ᔫᓓ 1, 2010 

ᓅᑕᐅᔪᖅ ᐆᒧᖓ: 
ᓅᕕᒻᐱᕆ 7, 2011; ᔫᓂ 6, 2018 
 

ᐱᑦᔪᑎᖏᑦ: 
CC 2009/10-33 

 

 
 

ᑐᕌᒐᖓ ᓄᓇᕕᒻᒥ ᐱᖏᐅᕐᓴᕕᐅᑉ ᐱᒋᐅᕐᓴᑎᑦᓯᕕᖓᑕ ᐃᓕᓵᖏᑦᑕ  
ᑐᔪᕐᒥᐅᕕᖓᓐᓂᑦ ᐊᒻᒪᓗ ᐊᓯᖏᓐᓂᑦ ᑐᔪᕐᒥᐅᕕᖏᓐᓂᑦ ᐃᑉᐱᒋᔭᐅᔪᓂᑦ  

ᐃᓄᒻᒪᕇᑦ ᐃᓕᓴᕐᓂᖓᑕ ᐱᒍᑦᔨᕕᖓᓐᓂᑦ. 
ᑲᑎᕕᒃ ᐃᓕᓴᕐᓂᓕᕆᓂᖅ ᐊᒻᒪᓗ ᐃᓄᒻᒪᕇᑦ ᐊᒻᒪᓗ ᑲᔪᓯᓂᕐᒥᑦ ᐃᓕᓴᕐᓂᒥᑦ ᐱᒍᑦᔨᕖᑦ ᐃᓕᑕᕐᓯᒪᕗᑦ 
ᐱᓪᓚᕆᐅᓂᖓᓂᑦ ᐱᕕᖃᕐᑎᓯᓂᕐᒥᑦ ᐊᕙᑎᒥᑦ ᐊᑦᑕᓇᕐᑐᑕᖃᖕᖏᑐᒥᑦ, ᑐᖕᖓᓇᕐᑐᒥᑦ ᐊᒻᒪᓗ ᐅᖓᓇᕐᓂᓴᐅᓗᓂ 
ᑭᖕᖒᒪᒋᔭᕐᑎᒍᑦ ᐊᒻᒪᓗ ᖃᓄᐃᖕᖏᓯᐊᖁᓪᓗᒋᑦ ᐃᓕᓵᑦ ᐱᓇᓱᑦᑏᓗ ᓄᓇᕕᒻᒥ ᐱᒋᐅᕐᓴᕕᒻᒥ ᐱᒋᐅᕐᓴᑕᐅᕕᐅᑉ 
ᐃᓗᓴᕐᕕᖓᓐᓂᑦ ᐃᓕᓵᑦ ᑐᔪᕐᒥᐅᕕᓂᑦ ᐊᒻᒪᓗ ᐊᓯᖏᓐᓂᒃ ᑐᔪᕐᒥᐅᕕᐅᔪᓂᑦ ᐃᑉᐱᒋᔭᐅᔪᓂᑦ ᐃᓄᒻᒪᕇᑦ 
ᐃᓕᓴᕐᑕᐅᕕᖓᑕ ᐱᒍᑦᔨᕕᖓᓐᓂᑦ. 
ᑖᑦᓱᒥᖓ ᐊᓂᕐᕋᒋᔭᐅᔪᒥᑦ ᐊᓂᕐᕋᓚᕆᒻᒥᑕ ᐊᓯᐊᓂᑦ, ᑐᔪᕐᒥᐅᕕᒃ ᐃᓚᒋᔭᐅᕗᒃ ᐃᓕᓴᕐᓂᓕᕆᓂᕐᑎᒍᑦ 
ᐊᑑᑎᔭᐅᖃᑕᐅᓲᒍᕗᒃ ᐃᓕᓵᓄᑦ. ᐱᕕᖃᕐᑎᓯᓲᒍᕗᒃ ᓴᐳᒻᒥᓂᕐᒥᑦ ᐃᓚᖃᕐᑎᓗᒍ ᓱᖃᑦᓯᑎᑦᓯᓂᕐᒥᑦ, 
ᐃᓄᓕᕆᓂᕐᒥᑦ, ᑐᑭᒧᐊᕐᑎᓯᓂᕐᒥᑦ, ᐊᑦᑕᓇᕐᑐᒦᖕᖏᓂᕐᒥᑦ ᐊᒻᒪᓗ ᐋᓐᓂᑌᓕᒪᑎᑦᓯᓂᕐᒥᑦ ᐃᓱᒪᓕᕆᓂᕐᑎᒍᑦ 
ᐃᓄᓕᕆᓂᕐᑎᒍᓪᓗ ᑭᖕᖒᒪᒋᔭᐅᔪᓂᑦ ᐃᓕᓵᓄᑦ. 

ᑐᔪᕐᒥᐅᕕᒃ ᐃᓚᒋᔭᐅᕗᒃ ᓄᓇᓕᒻᒧᑦ, ᐊᒻᒪᓗ ᐱᕕᖃᕐᑎᓯᕗᒃ ᐃᓚᒌᑎᒍᑦ ᐃᓅᖃᑎᒌᓐᓂᒥᑦ ᐱᑐᑦᓯᓯᒪᑦᓱᓂ ᐃᓕᓵᒥᑦ 
ᐃᓚᓐᓈᒥᓄᑦ ᐊᕙᑎᒧᓄᓪᓗ. ᓱᖃᑦᓯᓃᑦ ᐊᒻᒪᓗ ᓱᒃᑯᐊᕿᑦᑎᓯᑌᓕᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᓴᐳᒻᒥᓂᕐᒥᓗ ᐃᓕᓵᒥᑦ 
ᐃᓚᐅᖃᑕᐅᓪᓚᕆᓂᖓᓄᑦ ᐃᓅᖃᑎᒌᓄᑦ. 

 
ᓲᓱᑦᓴᓂᖅ ᑐᖕᖓᕕᓪᓚᕆᐅᕗᒃ ᐃᓘᓐᓇᖏᓐᓄᑦ ᐃᓅᖃᑎᒌᓐᓂᑎᒍᑦ ᑐᔪᕐᒥᐅᕕᑦᑎᒍᑦ ᐊᒻᒪᓗ 

ᓄᓇᓕᐅᖃᑎᒌᓐᓄᓗ. 
 
 
1. ᐃᓘᓐᓈᒍᑦ ᐱᕕᖃᕐᑎᓯᓃᑦ 
 
1.1 ᐱᑦᔪᑎᒃ 
 
 
 
 
 
 

ᑖᓐᓇ ᑐᑭᒧᐊᒍᑎᒃ ᑐᕌᒐᖃᕐᐳᒃ ᒪᓕᒐᕐᓂᑦ ᐃᓗᓕᕐᑕᓕᓐᓂᑦ ᓈᒻᒪᓈᕐᑐᑎᒍᑦ 
ᐱᐅᓯᖃᑦᓯᐊᖁᓗᒋᑦ ᓂᕆᐅᒋᔭᐅᔪᕐᑎᒍᑦ ᐃᓕᓵᓂᑦ, ᑐᔪᕐᒥᐅᕕᒻᒥ ᓇᔪᒐᓕᑦ, ᐊᒻᒪᓗ 
ᑭᓇᑐᐃᓐᓇᑯᑦ ᐳᓛᕆᐊᕐᑐᑦ ᓄᓇᕕᒻᒥ ᐱᒋᐅᕐᓴᕕᒻᒥ ᐱᒋᐅᕐᓴᑎᑦᓯᕕᖓᓐᓂᑦ ᐃᓕᓵᑦ 
ᑐᔪᕐᒥᐅᕕᖓᓐᓂᑦ ᐊᒻᒪᓘᓐᓃᑦ ᐊᓯᖏᓐᓂᑦ ᑐᔪᕐᒥᐅᕕᓐᓂᑦ. ᑖᒃᑯᐊ ᒪᓕᒉᑦ 
ᐃᑉᐱᒍᓱᓕᕐᑎᓲᒍᕗᒃ ᖃᓄᐃᓪᓗᐊᑐᕆᔪᒥᑦ ᐃᓂᕐᑎᑕᐅᒋᐊᖃᕐᒪᖔᑕ ᓈᒻᒪᓈᖕᖏᑐᕐᑎᒍᑦ 
ᐊᑑᑎᔪᖃᕐᐸᑦ.

1.2 ᑐᑭᖏᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᑖᑦᓱᒥᖓ ᑐᑭᒧᐊᒍᑎᒥᑦ, ᐊᓪᓕᒦᑦᑐᐃᑦ ᐅᖃᐅᓯᑦ ᐅᖃᐅᓯᑦᓴᕆᔭᐅᔪᐃᓪᓘᓐᓃᑦ ᑐᑭᖏᑦ 
ᐃᒣᓕᖓᔪᑦ: 

ᐊ) ᐱᔪᓐᓇᐅᑎᖃᒐᑎᒃ ᓂᐅᕕᐊᑦᓴᖃᓲᑦ: ᓴᓇᓂᕐᒥᑦ, ᐁᑦᑐᑐᐃᓂᖅ, 
ᓂᐅᕐᕈᑎᖃᕐᓂᓘᓐᓃᑦ ᐃᒥᐊᓗᒥᑦl; 

ᐸ) ᓵᓚᕐᖃᑖᖃᕐᓂᖅ: ᐱᑐᑦᓯᒪᐅᑎᑎᓪᓗᒋᒃ ᓄᑭᖃᕐᓂᖅ ᐊᖓᔪᕐᖃᐅᓵᕐᓂᓗ 
ᓄᐃᓲᖅ ᐃᓄᒃ ᑭᓇᑐᐃᓐᓇᖅ ᐊᖓᔪᕐᖃᐅᓵᕐᓂᑎᒍᑦ ᐊᒥᓱᕕᑦᓱᓂ 
ᓴᖕᖐᓕᑎᕆᑦᓱᓂ ᐃᓅᖃᑎᒥᓂᑦ ᐅᖃᐅᓯᕐᑎᒍᑦ, ᑎᒥᑎᒍᑦ, 
ᐃᓱᒪᖓᑎᒍᓪᓘᓐᓃᑦ; 

ᑕ) ᕿᑐᕐᖓᖅ: 
i) ᐃᓕᓵᑉ ᕿᑐᕐᖓᖓ; 
ii) ᐃᓕᓵᑉ ᐁᑉᐸᖓᑕ ᕿᑐᕐᖓᖓ ᑕᒪᒋᓐᓂᓘᓐᓃᑦ; 
iii) ᕿᑐᕐᖓᖅ ᐊᓂᕐᕋᓕᒃ ᐃᓕᓵᑉ ᐊᓂᕐᕋᖓᓂᑦ ᑎᒍᐊᒋᔭᐅᑦᓱᑎᒃ 

ᑎᒍᐊᖃᒍᓯᑦᑎᒍᑦ; 
iv) ᕿᑐᕐᖓᖅ ᑎᒍᐊᒋᔭᐅᔪᕕᓂᖅ ᐃᓄᐃᑦ ᐃᓕᕐᕈᓯᖓᑎᒍᑦ 

ᐊᓪᓚᑕᐅᓯᒪᓂᖃᕐᓱᓂᓗ; 
ᑲ) ᐃᓄᓐᓄᑦ ᑲᑎᕕᐅᓲᑦ: ᓂᕆᕕᒃ, ᐳᓛᕐᕕᒃ, ᐊᓐᓄᕌᓂᑦ ᐅᕝᕙᕖᑦ, 

ᐱᖕᖑᐊᕕᒃ, ᐊᓯᖏᓪᓗ; 
ᒐ) ᐋᖓᔮᓐᓇᑐᑦ: ᐊᐅᒡᒐᑕᐅᑦᓱᓂ ᐅᐃᕆᒪᓇᕐᑐᖅ, ᐊᓪᓚᑕᐅᓯᒪᑎᓪᓗᒋᑦ 

ᐊᐅᒡᒐᑕᐅᑦᓱᓂ ᐅᐃᕆᒪᓇᕐᑐᖅ ᐊᒻᒪᓗ ᐊᐅᕆᒪᓇᕐᑐᓅᓕᖓᔪᑦ ᐱᖁᔦᑦ 
ᐊᒻᒪᓗ ᐊᓯᖏᑦ ᐅᐃᕆᒪᓇᕐᑑᑎᐅᒐᓱᐊᕐᑐᑦ; 

ᒪ) ᓇᔪᒐᓕᒃ: ᐃᓄᒃ ᒪᓂᔭᐅᓯᒪᔪᖅ ᖃᕆᐊᕐᒥᑦ ᓯᓂᕝᕕᓴᕐᒥᓂᑦ ᑐᔪᕐᒥᐅᕕᒻᒥᑦ; 

ᓇ) ᑎᒥᑎᒍᑦ ᐋᓐᓂᑎᕆᓂᖅ: ᐃᓛᓃᑦᓱᑎᒃ ᐋᓐᓃᓃᑦ, ᑐᕃᓐᓇᓱᓂ 
ᑐᕃᓐᓇᔭᒐᓂᓘᓐᓃᑦ, ᐋᓐᓂᓇᕐᓂᖏ ᐊᑦᔨᒌᒐᑎᒃ, ᐃᓅᖃᑎᒥᓄᑦ 
ᐃᓅᖃᑎᒥᓄᑦ ᖁᔭᐅᒐᑎᒃ; 

ᓴ) ᑐᔪᕐᒥᐅᕕᒃ: ᓄᓇᕕᒻᒥ ᐱᒋᐅᕐᓴᕕᐅᑉ ᐃᓕᓴᕐᕕᖓᑕ ᐃᓕᓵᖏᑦᑕ 
ᑐᔪᕐᒥᐅᕕᖓ ᐊᕙᓗᖏᓐᓃᑐᐃᓪᓗᐊᓯᖏᓪᓗ ᑐᔪᕐᒥᐅᕖᑦ ᐃᑉᐱᒋᔭᐅᔪᑦ 
ᐃᓄᒻᒪᕇᑦ ᐃᓕᓴᕐᕕᖓᑕ ᐱᒍᑦᔨᕕᖓᓐᓂᑦ;; 

ᓚ) ᑐᔪᕐᒥᐅᕕᐅᑉ ᑲᒪᔨᒻᒪᕆᖓ: ᑐᔪᕐᒥᐅᕕᐅᑉ ᑲᒪᔨᒻᒪᕆᖓ ᓄᓇᕕᒻᒥ 
ᐱᒋᐅᕐᓴᕕᒻᒥ ᑐᔪᕐᒥᐅᕕᖓᓐᓂᑦ ᓄᐃᑕᒍᓐᓀᐸᑦ ᐃᓕᓭᔩᑦ ᐊᖓᔪᕐᖄᖓ 
ᐱᒋᐅᕐᓴᕕᒻᒥᑦ ᐃᓇᖐᓯᒪᒍᓐᓇᑐᖅ; 

ᔭ) ᐁᑉᐸᒃ : ᐃᓄᒃ: 
i) ᑲᑎᑎᑕᐅᒪᔪᖅ ᐃᓕᓵᒧᑦ, ᐊᒻᒪᓘᓐᓃᑦ, 
ii) ᐃᓪᓗᒥᐅᖃᑎᖃᓲᖅ ᐃᓕᓵᒥᑦ ᑲᑎᑎᑕᐅᒪᔪᕐᑎᑐᑦ ᑕᕐᕿᓂᑦ 12-ᓂᑦ 

ᑐᖓᓕᕇᓂᑦ; 
ᕙ) ᐃᓕᓵᖅ: ᐃᓕᓵᖅ ᓇᔪᒐᓕᒃ ᑐᔪᕐᒥᐅᕕᒥᑦ; 

ᕋ) ᐊᑦᔭᓯᑦᑎᑕᐅᓂᖅ: ᑐᓂᔨᑦᓱᓂ, ᑕᐅᓰᖃᑎᖃᑦᓱᓂ, ᓂᐅᕐᕈᑎᖃᕐᓱᓂ 
ᐅᐃᕆᒪᓇᕐᑐᓂᑦ; 

ᖃ) ᓱᒃᑯᑎᕆᓂᖅ: ᐃᓛᓃᕐᓱᓂ ᓱᒃᑯᑎᕆᔪᖅ ᐱᐅᓕᓂᐊᒐᕐᒥᑦ ᐱᐅᒡᒍᑎᒥᓪᓘᓐᓃᑦ; 
ᖓ) ᐅᓗᕆᐊᑦᓵᒍᑎᒃ: ᓱᓇᑐᐃᓐᓇᖅ ᐊᑐᕐᑕᕕᓂᒃ, ᐊᑐᕐᑕᐅᔪᑦᓴᒫᒍᑦᓱᓂ 

ᓴᓇᔭᕕᓂᖅ, ᐊᑐᕐᑕᐅᒍᒫᕐᓂᐊᑐᖅ ᐋᓐᓃᒍᑕᐅᒍᒫᕐᓂᐊᓗᓂ 
ᑐᖁᑦᓯᒍᑕᐅᓗᓂᓘᓐᓃᑦ ᐃᓄᒻᒥᑦ. ᐃᓚᒋᔭᐅᒍᓐᓇᑐᑦ ᓱᓇᑐᐃᓐᓀᑦ 
ᐅᓗᕆᐊᕐᓵᒍᑎᑦᓴᐅᓗᑎᒃ ᐆᑦᑑᑎᒋᓗᒍ ᐅᔭᕃᑦ, ᐴᕐᑕᔫᑦ, ᓴᓇᕐᕈᑏᓪᓘᓐᓃᑦ 
ᓴᐱᕐᓵᒍᑎᑦᓭᑦ ᐃᓕᕋᓲᑎᑦᓭᓘᓐᓃᑦ. 

 
 
2. ᑭᖕᖒᒪᒋᔭᐅᔪᑦ 
 
2.1 ᐃᓘᓐᓈᒍᑦ ᒪᓕᒉᑦ 
 
 
 
 
 
 
 
 
 
 
 

ᐃᓘᓐᓇᑎᒃ ᑐᔪᕐᒥᐅᑐᐃᑦ ᐳᓛᕐᑏᓗ ᐃᒣᓘᒋᐊᓖᑦ:  
ᐊ) ᓲᓱᑦᓴᓗᓂ ᐊᒻᒪᓗ ᐊᓯᒥᓂᑦ ᐃᓱᒪᓗᓂ ᐊᒻᒪᓗ ᐱᐅᒃᑯᑎᓐᓂᑦ; 

ᐸ) ᓲᓱᑦᓴᓗᓂ ᓂᐯᑦᑑᕕᐅᒋᐊᓕᒻᒥᑦ ᐊᒻᒪᓗ ᐊᓃᒋᐊᖃᖕᖏᓂᕐᒥᑦ ᐃᑲᐅᕐᓂᑎᒍᑦ 
ᐅᖃᕐᑕᐅᓯᒪᔪᒥᑦ ᑐᔪᕐᒥᐅᕕᐅᑉ ᑲᒪᔨᒻᒪᕆᖓᓐᓄᑦ; 

ᑕ) ᑲᒪᒋᔭᖃᑦᓯᐊᓗᓂ ᐃᓪᓗᐊᕈᓯᕐᓂᑦ, ᐱᐅᓕᓂᐊᒐᕐᓂᑦ, ᐱᐅᒃᑯᑎᓂᑦ ᐊᒻᒪᓗ 
ᐃᓄᑦᑕᖃᓲᓂᑦ ᓴᓗᒪᑎᓪᓗᒋᑦ ᐊᑐᒐᑦᓴᓯᐊᒍᓗᑎᓪᓗ; 

ᒐ) ᓱᐴᒍᓯᔭᕆᐊᖃᖕᖏᑐᑦ ᑐᔪᕐᒥᐅᕕᐅᑉ ᐃᓗᐊᓂ ᑲᑕᖓᑕᓘᓐᓃᑦ ᓴᓂᐊᓂᑦ 

ᒪ) ᓈᓚᓪᓗᒋᑦ ᓄᓇᓕᐅᑉ ᒪᓕᒑᐱᖏᑦ ᐊᓯᖏᓪᓗ ᒪᓕᒑᐲᑦ. 

 
2.2 ᓈᒻᒪᒋᔭᐅᖕᖏᑐᑦ 
 ᐱᐅᓰᑦ ᐅᑯᐊ 
  
 
 
 
 
 
 
 
 
 
 
 
 
 

ᐊᓪᓕᒥᑦ ᐊᓪᓚᓯᒪᔪᑦ ᐱᐅᓰᑦ ᐅᑯᐊ ᓈᒻᒪᒋᔭᐅᖕᖏᑐᑦ ᐊᒻᒪᓗ 
ᑌᒣᓕᙰᓐᓇᒍᑕᐅᑐᐃᓐᓇᓚᖓᖕᖏᑐᑦ ᑐᔪᕐᒥᐅᕕᐅᑉ ᐃᓗᐊᓂ ᐊᕙᓗᖓᓐᓂᓗ:  

ᐊ) ᓵᓚᕐᖃᑖᖃᓐᓂᖅ ᐊᒻᒪᓗ ᑲᑉᐱᐊᓵᕆᓂᖅ; 
ᐸ) ᑎᓪᓕᓂᖅ; 
ᑕ) ᓱᒃᑯᑎᕆᓂᖅ; 
ᑲ) ᐋᖓᔮᓐᓇᑐᓂᑦ ᓂᐅᕐᕈᑎᖃᕐᓂᖅ ᐊᒻᒪᓗ ᐃᒥᐊᓗᓐᓂᑦ; 
ᒐ) ᐋᓐᓂᑎᕆᓂᖅ ( ᑎᒥᑎᒍᑦ ᐃᑦᓯᒎᕐᓂᑯᓪᓘᓐᓃᑦ) ᐃᓅᖃᑎᒥᓂᑦ; 
ᒪ) ᐁᑉᐸᒥᓂᑦ ᐋᓐᓂᑎᕆᓂᖅ; 
ᓇ) ᓇᔪᕐᑎᖃᕐᓂᖅ ᐅᓗᕆᐊᕐᓵᒍᑎᑦᓴᒥᓂᑦ, ᐋᖓᔮᓐᓇᑐᓂᑦ ᐃᒥᐊᓗᒻᒥᓘᓐᓃᑦ 

ᑐᔪᕐᒥᐅᕕᐅᑉ ᐃᓗᐊᓂ ᐊᕙᓗᖓᓂᓘᓐᓃᑦ; 
ᓴ) ᐃᓚᓯᒪᓂᖅ ᐃᒥᐊᓗᒻᒥᑦ ᐋᖓᔮᓐᓇᑐᒥᓪᓘᓐᓃᑦ; 
ᓚ) ᐱᐅᓯᕐᓱᓯᐊᖕᖏᓂᕐᒥᓘᓐᓃᑦ ᐃᓄᖃᑎᒥᓄᑦ ᐃᓕᓵᓄᑦ ᐊᓯᖏᓐᓂᓗ 

ᑐᔪᕐᒥᐅᕕᒻᒦᑐᓂᑦ; 
ᔭ) ᓯᖁᒥᑦᓯᓂᕐᒥᓘᓐᓃᑦ ᐃᓕᓴᕐᓂᓕᕆᓂᐅᑉ ᒪᓕᒐᖏᓐᓂᑦ, ᐱᖁᔭᕐᓂᑦ 

ᓄᓇᓕᐅᓪᓘᓐᓃᑦ ᐱᖁᔭᖏᓐᓂᑦ. 

 
2.3 ᐊᖏᖃᑎᒌᒍᑎᒃ 
 
 

ᐃᓕᓵᓕᒫᑦ ᐊᑎᕐᒥᓂᑦ ᐊᓪᓚᒋᐊᓖᑦ ᐃᓕᓵᑉ ᐊᖏᖃᑎᒌᒍᑎᖓᓐᓂᑦ ᒪᓂᔭᐅᔪᒥᑦ ᐅᕙᓂ 
ᐃᓚᒋᐊᒍᑎᒃ ᐊ-ᒦᑦᑐᒥᑦ. ᑖᓐᓇ ᐊᖏᖃᑎᒌᒍᑎᒃ ᐃᓕᓵᑉ 
ᐊᓪᓚᑕᐅᓯᒪᕕᖓᓐᓃᓚᖓᔪᖅ. 

 
2.4 ᐆᒪᔪᖁᑏᑦ 
  

ᐆᒪᔪᖁᑎᖃᕐᑐᖃᒋᐊᖃᖕᖏᑐᖅ ᑐᔪᕐᒥᐅᕕᐅᑉ ᐃᓗᐊᓂ. 

3. ᐋᕐᕿᒋᐊᕐᑎᓯᒍᑏᑦ 
 
3.1 ᐱᖁᔭᕐᓂᑦ 
 ᓯᖁᒥᑦᓯᓂᖅ 

ᑎᓪᓕᑐᕕᓂᐅᔪᖃᕐᐸᑦ , ᑲᑉᐱᐊᓵᕆᓂᕐᒥᓘᓐᓃᑦ, ᐱᖁᔭᕐᓂᑦ ᓯᖁᒥᑦᓯᔪᖃᕐᐸᓘᓐᓃᑦ 
ᑲᑎᕕᒃ ᓄᓇᓕᓕᒫᑦ ᐳᓖᓯᖏᓐᓄᑦ ᑲᒪᒋᔭᐅᒐᔭᕐᑐᑦ.

 
3.2 ᐱᖁᔭᖕᖑᑎᑕᐅᔪᑦ 
  
 
 
 
 
 
 
 
 
 
 
 
 
 
 
 

ᓇᔪᒐᓕᒃ ᓯᖁᒥᑦᓯᔪᖅ ᓇᓪᓕᑐᐃᓐᓇᖏᓐᓂᑦ ᒪᓕᒐᕐᓂᑦ ᐊᓪᓚᑕᐅᓯᒪᔪᓂᑦ ᑖᑯᓂᖓ 
ᑐᑭᒧᐊᒍᑎᓂᑦ ᐃᒣᓘᕐᑕᐅᑐᐃᓐᓇᒋᐊᓕᒃ: 

ᐊ) ᐅᖄᖃᑎᒋᔭᐅᓗᓂ ᐃᓂᕐᑎᑕᐅᒐᔭᕐᑐᖅ ᓯᕗᓪᓕᐹᒥ ᓈᒻᒪᓈᖕᖏᒍᑎᖓᓂᑦ; 
ᐸ) ᐊᓪᓚᓯᒪᔪᕐᑎᒍᑦ ᐃᓂᕐᑎᑕᐅᓗᓂ ᑐᖓᓕᐊᓂᑦ ᓈᒻᒪᓈᖕᖏᒍᑎᖓᓐᓂᑦ 

ᐊᒻᒪᓗ ᑲᑎᖕᖓᔭᐅᓗᓂ ᐱᒋᐅᕐᓴᕕᐅᑉ ᑲᒪᔨᒻᒪᕆᖓᓐᓄᑦ ᐊᒻᒪᓘᓐᓃᑦ 
ᑐᔪᕐᒥᐅᕕᐅᑉ ᑲᒪᔨᒻᒪᕆᖓᓐᓄᑦ; 

ᑕ) ᐱᔪᐊᓂᑦ ᓈᒻᒪᓈᖕᖏᒍᑎᖓᓂᑦ: ᑭᖑᓪᓕᐹᓂᑦ ᐊᓪᓚᕕᐅᒐᔭᕐᑐᖅ 
ᐃᓂᕐᑎᕆᐅᑎᓂᑦ; 

ᑲ) ᐊᓂᑎᑕᐅᑐᐃᓐᓇᒋᐊᓕᒃ ᑐᔪᕐᒥᐅᕕᒻᒥᑦ. 

ᕋᓗᐊᕐᑎᓗᒍ, ᐊᓂᑎᑕᐅᓂᖅ ᐊᒻᒪᓘᓐᓃᑦ ᓅᑕᐅᓯᒪᑫᓐᓇᓂᖅ ᐊᑑᑎᔭᐅᑦᓴᐅᑎᒋᒍᓐᓇᑐᖅ 
ᑐᔪᕐᒥᐅᕕᐅᑉ ᑲᒪᔨᒻᒪᕆᖓᓐᓄᑦ ᐱᒻᒪᕆᓂᕕᓂᖓ ᓈᒻᒪᓈᖕᖏᒍᑎᖓᓐᓂᑦ ᒪᓕᓪᓗᒍ. 
ᐋᕐᕿᒋᐊᒍᑏᑦ ᐊᑐᓕᕐᑎᑕᐅᒍᓐᓇᑐᑦ ᖃᐅᔨᒋᐊᕐᕕᖃᓪᓗᓂ ᐃᓕᓭᔩᑦ ᐊᖓᔪᕐᖄᖓᓐᓂᑦ 
ᐱᒍᑦᔨᕕᒻᒥᑦ ᐊᒻᒪᓘᓐᓃᑦ, ᐊᑐᐃᓐᓇᐅᖏᑉᐸᑦ, ᑐᑭᒧᐊᕐᑎᓯᔨᖓᓐᓄᑦ ᐃᓄᒻᒪᕇᑦ 
ᐃᓕᓴᕐᓂᓕᕆᓂᖓ ᐱᒍᑦᔨᕕᖓᓐᓂᑦ.

 
3.3 ᐊᓂᑎᑕᐅᓂᖅ 
  
  
 
 
 
 

ᑐᑭᒧᐊᕐᑎᓯᔨᒃ ᐃᓄᒻᒪᕇᑦ ᐃᓕᓴᕐᓂᓕᕆᓂᖓᑕ ᐱᒍᑦᔨᕕᖓᓐᓂᑦ ᐊᓂᑎᑦᓯᑐᐃᓐᓇᒋᐊᓕᒃ 
ᓇᔪᓲᒥᑦ ᑐᔪᕐᒥᐅᕕᒻᒥᑦ ᐃᒣᔪᖃᕐᐸᑦ: 

ᐊ) ᐊᓯᖏᑦ ᐋᕐᕿᒋᐊᒍᑏᑦ ᐊᑐᓕᕐᑎᑕᐅᕐᖃᔭᖕᖏᑐᑦ ᐊᒻᒪᓘᓐᓃᑦ 
ᓱᕐᕋᒍᑕᐅᕐᖃᔭᖕᖏᑑᓗᑎᒃ ᓈᒻᒪᓈᕐᑐᑎᒍᑦ ᓵᑕᐅᒍᑎᖏᓐᓂᑦ, ᐊᒻᒪᓘᓐᓃᑦ; 

ᐸ) ᓇᔪᒐᓕᐅᑉ ᓄᐃᑕᓂᖓ ᐊᑦᑕᓇᕐᑐᒦᑦᑎᓯᖏᓐᓈᐸᑦ ᑐᔪᕐᐅᕕᐅᑉ ᐃᓗᐊᓂ, 
ᑐᔪᕐᒥᐅᑐᓐᓂᓗ, ᐱᓇᓱᑦᑎᓂᑦ ᐊᓯᖏᓐᓂᓘᓐᓃᑦ ᐃᓄᓐᓂᑦ.

 
3.4 ᓱᒃᑯᑎᕆᓂᖅ 
  
 

ᓇᔪᒐᓖᑦ ᐸᓯᔭᑦᓴᐅᒍᓐᓇᑐᑦ ᓱᒃᑯᑕᐅᔨᐊᒍᑎᒃ ᑲᒪᒋᔭᕐᒥᓄᑦ ᑐᔪᕐᒥᐊᖓᓄᓪᓘᓐᓃᑦ 
ᐃᓪᓗᐊᕈᓯᕐᒥᓂᑦ, ᐱᐅᓕᓂᐊᒐᕐᒥ ᐊᒻᒪᓗ ᑐᔪᕐᒥᐅᕕᐅᑉ ᐱᐅᒃᑯᑎᖓᓐᓂᑦ, ᐅᓪᓗᑕᒫᑦ 
ᐊᑐᕐᑕᐅᓲᑎᒍᑦ ᓯᓚᑖᒍᑦ.

 
3.5 ᕿᒥᕐᕈᓂᖅ 
 ᐊᒻᒪᓗ 
 ᕿᓂᕐᓂᖅ 
 
 
 
 
 
 
 
 
 

ᑐᔪᕐᒥᐅᕕᐅᑉ ᐱᓇᓱᑦᑎᖏᑦ ᐃᓪᓗᐊᕈᓯᐅᑉ ᐃᓗᐊᓅᒍᓐᓇᑐᑦ ᖃᖓᑐᐃᓐᓇᖅ 
ᐱᓇᓱᒐᕐᒥᑎᒍᑦ ᐊᐅᓚᓪᓗᑎ ᐃᓕᓵᑦ ᑐᔪᕐᒥᐅᕕᖓᓐᓂᑦ ᐊᑦᑕᓇᕐᑐᒦᖁᓇᒋᑦ ᑐᔪᕐᒥᐅᔪᐃᑦ. 
ᐊᑦᑕᓇᕐᑐᒦᖁᓇᒋᑦ ᑐᔪᕐᒥᐅᑐᐃᑦ, ᐃᓕᓴᕐᓂᓕᕆᓂᖅ ᐱᐅᓯᖃᒍᓐᓇᑐᖅ ᕿᓂᕐᓂᒥᑦ 
ᐴᒋᔭᐅᔪᓂᑦ, ᓱᓇᓗᑳᖃᐅᑎᖓᓐᓂᑦ , ᐃᓪᓗᐊᕈᓯᕐᓂᑦ ᐊᒻᒪᓗ ᐊᓯᖏᓐᓂᑦ 
ᒪᓗᓐᓇᑐᐃᓐᓇᒋᐊᓕᓐᓂᑦ ᐱᖁᔭᖅ ᐊᒻᒪᓘᓐᓃᑦ ᑐᑭᒧᐊᒍᑏᑦ ᓯᖁᒥᑦᑕᐅᐸᑕ 
ᐱᑦᔪᑎᒋᓗᐊᖕᖑᐊᓱᒍ ᓇᔪᕐᑎᖃᕐᓂᖅ ᐋᖓᔮᓐᓇᑐᓂᑦ, ᐃᒥᐊᓗᓐᓂᑦ ᐊᒻᒪᓗ 
ᐅᓗᕆᐊᕐᓵᒍᑎᑦᓴᒥᑦ ᖃᓄᐃᑦᑐᑐᐃᓐᓇᒥᑦ. ᖃᐅᔨᔭᐅᔪᐃᑦ ᓯᖁᒥᑦᓯᔪᑦ ᐱᖁᔭᕐᒥᑦ 
ᓵᑕᑦᓴᖑᑐᐃᓐᓇᒋᐊᓖᑦ ᐃᕐᖃᑐᐃᕕᑦᑎᒍᑦ. 
“ᐃᓪᓗᐊᕈᓯᕐᒧᑦ ᐃᑎᓯᒍᓂ ᕿᓂᕐᓗᓂ ᐱᐅᓯᖃᒋᐊᓕᒃ, ᑐᔪᕐᒥᐅᕕᐅᑉ ᐱᓇᓱᑦᑎᖓ 
ᐃᒪᖃᒋᐊᓕᒃ ᑕᑯᓐᓇᑐᑦᓴᒥᑦ. ᐱᔭᕇᒍᓂ ᕿᓂᕐᓂᒥᑦ ᑐᓴᕐᑎᓯᐅᑏᑦ ᐊᑑᑎᓂᕕᓂᕐᒥᑦ 
ᑐᓂᔭᐅᒋᐊᓖᑦ ᑐᑭᒧᐊᕐᑎᓯᔨᖓᓐᓄᑦ ᐃᓄᒻᒪᕇᑦ ᐃᓕᓴᕐᓂᓕᕆᓂᖓᓐᓄᑦ.”



 
 

ADU-03 / ᑐᑭᒧᐊᒍᑎᒃ- ᓄᓇᕕᒻᒥ ᐱᒋᐅᕐᓴᕕᒃ 
ᐱᒋᐅᕐᓴᑎᑦᓯᕕᒃ ᐃᓕᓵᑦ ᑐᔪᕐᒥᐅᕕᖓ ᐊᒻᒪᓗ ᐊᓯᖏᑦ ᑐᔪᕐᒥᐅᕖᑦ 

ᐊᑐᓕᕐᑎᑕᐅᕕᖓᑕ: ᔫᓂ 6, 2018 
ᒪᑉᐱᒐᖓ 5 7-ᓂᑦ 

 

4. ᐊᓯᖏᑦ ᐱᕕᖃᕐᑎᓯᓃᑦ 
 
4.1 ᐳᓛᕐᑏᑦ 
  
 
 
 
 
 
 
 

ᓇᔪᒐᓕᓕᒫᑦ ᑲᒪᑦᓯᐊᕆᐊᓖᑦ ᐳᓛᕐᑎᒥᓂᑦ ᐊᒻᒪᓗ ᐸᓯᔭᑦᓴᐅᓗᑎᒃ ᓱᒃᑯᐃᐸᑕ ᐳᓛᕐᑎᖏᑦ.  
ᐳᓛᕐᕕᐅᒍᓐᓇᑐᑦ ᐃᑲᐅᕐᓃᑦ ᐋᕐᕿᑕᐅᓯᒪᓲᑦ ᑐᔪᕐᒥᐅᕕᒻᒥᐅᓄᑦ. 

ᐊ) ᓯᓂᑦᑕᑐᖃᒋᐊᖃᖕᖏᑐᖅ; 
ᐸ) ᐳᓛᕐᑏᑦ ᑐᔪᕐᒥᐅᕕᒻᒨᒋᐊᖃᖕᖏᑐᑦ ᐴᕐᕆᓗᑎᒃ ᓇᒻᒪᕌᒥᓪᓘᓐᓃᑦ; 
ᑕ) ᐳᓛᕐᑏᑦ 18-ᓂᑦ ᐅᑭᐅᓕᓐᓂᑦ ᓄᑲᕐᓰᑦ ᖁᓛᖓᓅᒋᐊᖃᖕᖏᑐᑦ 

ᑐᖓᓕᐊᓄᑦ ᐱᖓᔪᐊᓄᓪᓘᓐᓃᑦ ᑐᔪᕐᒥᐅᕕᐅᑉ ᐃᓚᖃᖕᖏᑯᑎ 
ᐊᖓᔪᕐᖄᒥᓂᑦ. 

 
4.2 ᓱᕐᕙᓛᓪᓗᐊᑌᓕᕕᒃ 
  
 
 
 
 
 
 
 
 

ᑐᔪᕐᒥᐅᔪᓕᒫᑦ ᓂᕆᐅᒋᔭᐅᔪᑦ ᐃᓱᒪᒋᐊᖃᕐᓂᒥᓂᑦ ᐃᓕᓵᒍᖁᑎᒥᓂᑦ ᑌᒪᖕᖓᑦ 
ᓱᕐᕙᓛᓗᐊᕆᐊᖃᖕᖏᓂᕐᒥᓂᑦ ᑐᔪᕐᒥᐅᕕᐅᑉ ᐃᓗᐊᓂ ᓇᔪᒐᓕᓕᒫᑦ ᐅᓐᓄᐊᑯᑦ 
ᓯᓂᑦᓯᐊᖁᓪᓗᒋᑦ ᐊᒻᒪᓗ ᐃᑲᔪᕐᓯᒪᓗᒋᑦ ᐅᓪᓛᑕᒫᑦ ᐃᓕᓴᕆᐊᒋᐊᖃᓛᕐᓂᖏᓐᓂᑦ. 

ᐊ) ᓱᕐᕙᓛᕐᓗᐊᑌᓕᕕᐅᒋᐊᓖᑦ ᐃᑲᐅᓃᑦ ᐅᑯᐊ 9:00-ᖑᐸᑦ ᐅᓐᓄᑐᒃᑯᑦ– 
8:00-ᖑᐸᑦ ᐅᓪᓛᖅ ᑎᑭᓪᓗᒍ ᐱᓇᓱᐊᕈᓯᓕᒫᒥᑦ; 

ᐸ) ᓈᓚᐅᑏᑦ ᖃᒥᖕᖓᒋᐊᓖᑦ ᐃᒣᓪᓗᐊᑐᖕᖑᐸᑦ 9:00-ᖑᐸᑦ ᐅᓐᓄᑐᒃᑯᑦ 
ᖁᓕᐊᕇᓕᒫᓂᑦ; 

ᑕ) ᑐᔪᕐᒥᐅᕕᐅᑉ ᑲᑕᖓ ᓵᖓᓃᑦᑐᖅ ᐸᓓᕐᓯᒪᒋᐊᓕᒃ 12:00-ᖑᐸᑦ ᐅᓐᓄᐊᖅ.

 
4.3 ᑲᒪᒋᔭᑦᓭᑦ/ ᓇᔪᒐᓖᑦ 
  
 
 
 
 
 
 
 
 
 
 
 
 
 
 

ᓇᔪᒐᓕᓕᒫᑦ ᑲᒪᒋᔭᑦᓴᖃᕐᐳᑦ ᐃᒫᒃ: 
ᐊ) ᑐᔪᕐᒥᐅᕕᒻᒥᑦ ᐃᓪᓗᐊᕈᓯᕐᒥᓂᓪᓗ ᑲᒪᑦᓯᐊᒋᐊᓖᑦ. ᓱᒃᑯᓯᒪᔪᖃᕐᐸᑦ 

ᖃᐅᔨᑎᑦᓯᓴᐅᑎᒋᒋᐊᓕᒃ; 

ᐸ) ᐃᓂᒋᔭᕕᓂᕐᒥᓂᑦ ᓴᓗᒻᒪᓭᓗᓂ ᓂᕆᕕᒻᒦᓕᒍᓂ, ᐳᓛᕐᕕᒥ, ᐊᓐᓄᕌᓂᑦ 
ᐃᕐᒥᕕᒻᒥ ᐊᒻᒪᓗ ᓱᖃᑦᓯᕕᒻᒥᑦ; 

ᑕ) ᐊᓐᓄᕌᒥᓂᑦ ᐃᕐᒥᓕᒍᓂ; 

ᑲ) ᐱᓚᑳᒥᓂᑦ; 

ᒐ) ᐃᓪᓗᐊᕈᓯᕐᒥᑕ ᐅᒃᑯᐃᒍᑎᖓᓐᓂᑦ. ᑭᖕᖑᐃᔪᖃᒍᓂ 
ᖃᐅᔨᑎᑦᓯᓴᐅᑎᒋᒋᐊᓕᒃ ᐊᒻᒪᓗ ᑕᐅᕐᓰᒍᑎᖏᑦ ᐊᑭᖃᑐᐃᓐᓇᒋᐊᓖᑦ; 

ᒪ) ᐱᐅᓕᓂᐊᒐᕐᓂᑦ ᐃᓪᓗᐊᕈᓯᕐᒥᑕ ᐃᓗᐊᓃᑦᑐᓂᑦ ᐊᓂᐅᑦᔨᒋᐊᖃᖕᖏᑐᖅ 
ᐃᑎᕐᓯᓗᓂᓘᓐᓃᑦ ᑎᓕᔭᐅᒐᑕᖕᖐᓈᕐᓗᓂ; 

ᓇ) ᐊᓯᖏᓐᓂᓗ ᐃᓪᓗᓯᐅᑎᓂᑦ ᐱᔭᑦᓴᓂᑦ. 

 
4.4 ᕿᑐᕐᖓᒥᓂᑦ 
 ᐃᑉᐱᒋᔭᖃᕐᓂᖅ 
  
 
 
 
 

ᑐᔪᕐᒥᐅᕕᒻᒥᑦ ᓇᔪᒐᓖᑦ ᑌᒪᖕᖓᑦ ᑲᒪᒋᔭᖃᒋᐊᓖᑦ ᕿᑐᕐᖓᖏᑦ, ᐱᑕᖃᕐᐸᑦ: 
ᐊ) ᐃᑉᐱᒋᔭᐅᓗᑎᑦ ᐃᓄᒻᒧᑦ ᐅᑭᐅᖃᕐᐸᑕ ᑕᓪᓕᒪᐅᔪᕐᑐᓂᑦ ᓄᑲᕐᓯᐅᓗᑎᓪᓘᓐᓃᑦ, 

ᑌᒪᖕᖓᑦ ᓇᓂᓕᒫᖅ ᑐᔪᕐᒥᐅᕕᒻᒥᑦ; 
ᐸ) ᐅᓚᐱᑦᓯᒍᓐᓀᓗᑎᒃ ᑐᔪᕐᒥᐅᒥᔪᓂᑦ; 
ᑕ) ᐅᑭᐅᖏᑦ ᓈᒻᒪᐸᑕ ᐃᓕᓴᕆᐊᒋᐊᓕᒃ. 

4.5 ᓂᕆᕕᒃ 
  
 
 

ᓂᕆᒍᑏᑦ, ᖃᓪᓗᑏᑦ, ᐴᒍᑌᑦ ᐊᓯᖏᓪᓗ ᐃᒐᕕᐅᑉ ᐱᖏᑦ ᐅᑎᕐᑎᑕᐅᒋᐊᓖᑦ. 
ᓂᕆᕕᒃ ᑐᔪᕐᒥᐅᑐᓄᑦ ᑭᓯᐊᓂ ᐊᑐᕐᑕᐅᔪᑦᓴᒫᖅ, ᐃᓚᖓᓂᑦ ᙯᖁᔭᐅᓯᒪᔪᒧᑦ, ᐃᓕᓵᖅ 
ᐊᑭᓖᒍᓐᓇᑐᖅ ᙯᖁᓯᒪᔭᕐᒥᑕ ᓂᕆᔭᖏᓐᓂᑦ ᐊᑐᓂᑦ ᓂᕆᓐᓇᓂᑦ ᑐᓴᐅᒪᑎᑦᓯᓗᓂᓗ 
ᐃᒐᕕᒻᒦᑐᓂᑦ ᐱᓇᓱᑦᑎᓂᑦ ᐃᑲᐅᕐᓃᑦ ᐱᖓᓱᑦ ᓈᓚᐅᑦᑎᓇᒋᑦ.

 
4.6 ᐃᓕᓴᕐᓇᐅᑉ 
 ᐃᑲᐅᕐᓂᖏᑦ 
 
 
 
 
 
 
 
 

ᐃᓕᓵᑦ ᑌᒪᖕᖓᑦ ᐃᓕᓴᕐᕕᒦᒋᐊᓖᑦ ᐊᒻᒪᓗ ᑌᒣᒻᒪᑦ ᑐᔪᕐᒥᐅᕕᒻᒦᒍᓐᓇᑐᑦ 
ᐃᓕᓴᕐᓇᐅᑎᓪᓗᒍ ᑭᖑᓪᓕᓃᑦᑐᐃᑦ ᐱᑦᔪᑎᒋᔭᐅᑐᐊᕐᐸᑕ: 

ᐊ) ᐋᓐᓂᐊᓂᕐᒥᑦ ᐱᑦᔪᑎᖃᒍᓂ ᓇᒻᒥᓂᕐᒨᓕᖓᔪᒥᑦ ᐁᑉᐸᒥᑕᓘᓐᓃᑦ 
ᕿᑐᕐᖓᒥᑕᓘᓐᓃᑦ; 

ᐸ) ᓂᕆᐅᓐᓇᖏᑦᑐᑯᑦ ᓱᒃᑯᐊᕿᔪᖃᕐᐸᑦ( ᐃᑯᐊᓚᓂᖅ, ᐅᓕᐅᑦᔭᐅᓂᖅ, 
ᐱᕐᓯᓂᖅ, ᐃᒣᒍᕐᓯᒪᓂᖅ, ᐊᓯᖏᓪᓗ); 

ᑕ) ᐋᓐᓂᐊᓯᐅᑎᒃᑯᓕᐊᕆᐊᓕᒃ ᐊᒻᒪᓘᓐᓃᑦ ᐃᕐᖃᑐᐃᕕᓕᐊᕆᐊᓕᒃ; 
ᑲ) ᐃᓚᖕᖏᓂᖅ ᐃᓚᒥᓂᑦ; 
ᒐ) ᐊᓂᕐᕋᒥᓄᑦ ᐅᑎᕐᑐᖅ. 

 
4.7 ᓯᕙᓂᐅᑏᑦ 
  
 

ᓯᕙᓂᐅᑏᑦ ᐊᑐᕐᑕᐅᔪᑦᓴᒫᑦ ᑐᔪᕐᒥᐅᑐᓄᑦ, ᓯᕙᓂᐅᑎᒻᒦᔪᖃᒍᓂ ᓀᓈᕐᓯᒪᒋᐊᓖᑦ 
ᐅᖓᓯᑦᑐᒧᓪᓗ ᐊᑭᓕᕋᑦᓴᓕᐅᕐᑕᐅᒋᐊᖃᒐᓂ.

 
5. ᐊᑐᓕᕐᑎᓯᓂᖅ ᑖᑦᓱᒥᖓ ᑐᑭᒧᐊᒍᑎᒥᑦ 
 
5.1 ᑐᔪᕐᒥᐅᕕᐅᑉ 
 ᑲᒪᒻᒪᕆᖓ 
 

ᑐᔪᕐᒥᐅᕕᐅᑉ ᑲᒪᔨᒻᒪᕆᖓ ᐃᓚᒋᐊᒍᑎᒥᑦ ᓄᐃᑦᓯᒍᓐᓇᑐᖅ ᒪᓕᒐᕐᓂᑦ 
ᐱᐅᓯᑦᓴᓕᐊᕆᔭᐅᒪᔪᓂᑦ ᐊᐅᓚᓂᖃᑦᓯᐊᖁᓪᓗᒍ ᑐᔪᕐᒥᐅᕕᒃ. 

 
5.2 ᐱᕕᖃᕐᑎᓯᒍᑎᕕᓃᑦ 
 ᑭᖑᓂᖓᓂᑦ 
 
 
 

ᑕᒐᑕᒐ ᑐᑭᒧᐊᒍᑏᑦ ᐃᓇᖐᔪᑦ ᐊᓯᖏᓐᓂᑦ ᐃᓕᓴᕐᓂᓕᕆᓂᐅᑉ ᑐᑭᒧᐊᒍᑎᖏᓐᓂᑦ 
ᐃᓗᓕᕐᑐᓕᓐᓂᑦ ᑖᑦᓱᒥᖓ ᐅᖄᔭᐅᔪᒥᑦ, ᓲᓱᑦᓴᖏᓐᓈᓱᑎᒃ ᒪᓕᒐᕐᓂᑦ 
ᐊᓂᒎᑎᑎᑕᐅᔪᓂᑦ ᐃᓕᓴᕐᓂᒥᑦ ᑭᒡᒐᑐᕐᑎᓄᑦ, ᐊᑐᓕᕐᑎᑕᐅᒋᐊᖃᕐᐸᑦ. ᒪᓕᒉᑦ 
ᐊᓂᒎᑎᑎᑕᐅᑐᐊᕐᐸᑕ, ᐱᕕᖃᕐᑎᓯᓃᑦ ᑖᒃᑯᓇᖕᖓᑦ ᒪᓕᒐᕐᓂᑦ ᑲᑎᑎᑕᐅᓚᖓᒻᒪᑕ 
ᑖᑦᓱᒧᖓ ᑐᑭᒧᐊᒍᑎᒧᑦ ᐱᕚᓪᓕᖁᓪᓗᒍ ᐊᑐᐊᕐᓯᔪᖅ. 

 
5.3 ᑲᒪᒋᔭᑦᓴᖃᕐᓂᖅ 
  
 
 
 
 
 

ᑭᓇᑐᐃᓐᓇᖅ ᑐᑭᓯᒋᐊᖁᔭᐅᔪᖅ ᑖᑦᓱᒪᖕᖓᑦ ᑐᑭᒧᐊᒍᑎᒥᑦ ᐊᖏᕐᓯᒪᖁᔭᐅᕗᒃ 
ᐃᓘᓐᓇᖏᓐᓂᑦ ᐱᕕᖃᕐᑎᓯᒍᑎᓂᑦ ᐊᒻᒪᓗ ᑲᒪᔨᒻᒪᕆᓕᒫᑦ ᐃᓕᓴᕐᓂᓕᕆᓂᕐᒦᑐᑦ 
ᑲᒪᒋᔭᑦᓴᖃᕐᐳᑦ ᓱᕐᖁᐃᑎᑦᓯᒋᐊᖃᕐᖁᖅ ᐱᕕᖃᕐᑎᓯᓃᑦ ᐊᑐᓕᕐᑎᑕᐅᒋᐊᖃᕐᒪᑕ 
ᓲᓱᒋᔭᐅᓗᑎᓪᓗ. 
ᑐᑭᒧᐊᕐᑎᓯᔨᒃ ᐃᓄᒻᒪᕇᑦ ᐃᓕᓴᕐᓂᓕᕆᓂᖓᑕ ᐱᒍᑦᔨᕕᖓᓐᓂᑦ ᑌᓐᓇᐅᕗᒃ 
ᑲᒪᒋᔭᑦᓴᖃᓗᓂ ᒪᓂᔨᓂᕐᒥᑦ ᓴᐳᒻᒥᓂᕐᒥᑦ ᑐᑭᓯᑎᑦᓯᓂᕐᒥᑦ ᑖᑦᓱᒥᖓ ᑐᑭᒧᐊᒍᑎᒥᑦ 
ᐊᒻᒪᓗ ᓱᕐᖁᐃᑎᑦᓯᓂᕐᒥᑦ ᐋᕐᕿᒋᐊᕐᑕᐅᓯᒪᔪᒥᑦ ᐊᑑᑎᒋᐊᖃᕐᐸᑦ. 

ᐃᓚᒋᐊᒍᑎᒃ ᐊ 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐃᓄᒻᒪᕇᑦ ᐊᒻᒪᓗ  
ᐱᒋᐅᕐᓴᑎᑕᐅᕕᖓᑕ ᐃᓕᓴᕐᓂᓕᕆᓂᖓ 

 
ᐃᓕᓵᑉ ᐊᖏᖃᑎᒌᒍᑎᖓ 

 
 

ᐅᕙᖓ,  , ᐊᖏᕐᑐᖅ ᐃᒫᒃ : 
(ᐊᓪᓚᓯᒪᑦᓯᐊᕆᐊᓕᒃ ᐊᑎᒃ) 

1) ᓄᐃᖃᑦᑕᓗᖓ ᐃᑲᐅᕐᓂᑎᒎᕐᑐᓂᑦ ᐃᓕᓴᒐᑦᓴᓂᑦ ᐃᓕᓴᕐᑕᓃᕙᖓ; 

2) ᐱᔭᕇᕐᓗᒋᑦ ᐃᓘᓐᓇᑎᒃ ᑭᖕᖒᒪᒋᔭᐅᔪᓕᒫᑦ ᐊᓪᓚᒐᑦᓴᑲ; 

3) ᑲᑎᒪᑦᓯᓗᖓ ᐃᓕᓴᕐᓂᓕᕆᓂᐅᑉ ᖃᐅᔨᒋᐊᕐᕕᖓᓂᑦ ᑲᒪᔨᒻᒪᕆᒻᒥᓘᓐᓃᑦ ᐃᓕᓭᔩᑦ ᐊᖓᔪᕐᖄᖓᓂᓪᓘᓐᓃᑦ, 
ᐊᑑᑎᒋᐊᖃᓕᕐᐸᑦ; 

4) ᒪᓕᓪᓗᒋᑦ ᒪᓕᒉᑦ ᐊᒻᒪᓗ ᑐᑭᒧᐊᒍᑏᑦ ᐊᑐᓕᕐᑎᑕᐅᔪᐃᑦ ᐃᓄᒻᒪᕇᑦ ᐃᓕᓴᕐᓂᓕᕆᓂᖓᑕ ᐃᓕᓵᖏᓐᓄᑦ; 

5) ᓲᓱᑦᓴᓗᖓ ᐊᐅᓪᓚᑎᑕᐅᒍᑎᒻᒪ ᐋᕐᕿᑕᐅᓯᒪᓂᖏᓐᓂᑦ ᐅᕙᓐᓅᓕᖓᔪᓂᑦ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ; 
 
ᐊᒻᒪᓗ, 
6) ᑐᑭᓯᑦᓱᖓ ᐃᒫᒃ: 

ᐊ) ᑲᔪᓯᑎᑕᐅᖕᖏᑐᐃᓐᓇᒋᐊᖃᕐᑐᖓ ᐃᓄᒻᒪᕇᑦ ᐊᒻᒪᓗ ᐱᒋᐅᕐᓴᑎᑦᓯᕕᐅᑉ ᐃᓕᓴᕐᓂᓕᕆᓂᖓᑕ ᐃᓕᓴᒐᑦᓴᓂᑦ 
ᐊᒻᒪᓗ ᐃᓄᒻᒪᕇᑦ ᐃᓕᓴᕐᓂᓕᕆᓂᖓᑕ ᑐᔪᕐᒥᐅᕕᖓᓐᓂᑦ ᖃᖓᓪᓗᐊ ᐊᑯᓃᓐᓂᖃᒐᔭᕐᒪᖔᑦ ᓇᓗᓇᕐᑐᖅ 
ᐃᒣᑐᐊᒍᒪ: 

• ᓄᐃᖕᖏᑯᒪ ᐱᑦᔪᑎᖃᓪᓗᐊᒍᓐᓀᓗᖓ; 
• ᐅᓪᓗᑕᒫᑦ ᐱᔭᑦᓴᑲᓂᑦ ᐊᓂᒎᑎᖕᖏᑯᒪ ᐃᓕᓴᕐᑕᓃᕙᖓ; 
• ᓲᓱᑦᓴᖏᒃᑯᒪ ᑐᑭᒧᐊᒍᑎᖏᓐᓂᑦ ᐃᓄᒻᒪᕇᑦ & ᐱᒋᐅᕐᓴᑕᐅᕕᖓᑕᓗ ᐃᓕᓴᕐᓂᓕᕆᓂᖓᑕ 

ᐱᒍᑦᔨᕕᖓᓐᓂᑦ. 
ᐸ) ᐱᑦᔪᑎᖃᒍᑕᐅᒍᓐᓇᑐᒥᑦ ᒪᓗᓐᓇᑐᒥᑦ ᓯᖁᒥᑦᓯᓃᕙᖓ ᐱᖁᔭᕐᒥᑦ ᐊᒻᒪᓘᓐᓃᑦ ᐃᓕᓴᕐᓂᓕᕆᓂᐅᑉ 

ᒪᓕᒐᖏᓐᓂᑦ ᐱᑦᔪᑎᒋᓗᐊᖕᖑᐊᓱᒍ ᓇᔪᕐᑎᖃᕐᓂᖅ ᐋᖓᔮᓐᓇᑐᓂᑦ, ᐃᒥᐊᓗᒻᒥᑦ ᐊᒻᒪᓗ 
ᐅᓗᕆᐊᕐᓵᒍᑎᑦᓴᒥᑦ ᖃᓄᐃᑦᑐᑐᐃᓐᓇᒥᑦ, ᐃᓕᓴᕐᓂᓕᕆᓂᖅ ᓯᕗᓕᒍᓐᓇᑐᖅ ᓈᒻᒪᓈᕐᑐᑎᒍᑦ ᕿᓂᕐᓂᒥᑦ 
ᐴᕐᓃᕙᖓ, ᓱᓇᓗᑳᖃᐅᑎᒥᑦ, ᐃᓪᓗᐊᕈᓯᐅᑉ ᐃᓕᓭᕕᐅᑉ ᐃᓗᐊᓂ, ᑐᔪᕐᒥᐅᕕᓐᓂᑦ, ᐊᓯᖏᓐᓂᓗ.. 

 
ᐊᑐᐊᕐᓯᑫᓐᓇᖁᖓ ᑐᑭᓯᑦᓱᖓᓗ ᖁᓕᕐᓯᓂᑦ ᐊᒻᒪᓗ ᐃᓘᓐᓇᖏᓐᓂᑦ ᑭᖕᖒᒪᒋᔭᐅᔪᓂᑦ ᐃᓚᒋᔭᐅᔪᓂᑦ 
ᐱᐅᓯᕐᓲᑎᑦᓯᐊᕆᐊᖃᕐᓂᒧᑦ ᒪᓕᒐᕐᓂᑦ ᐃᓄᒻᒪᕇᑦ ᐊᒻᒪᓗ ᐱᒋᐅᕐᓴᑎᑕᐅᕕᖓᑕ ᐃᓕᓴᕐᓂᓕᕆᓂᖓᑕ ᐃᓕᓵᖏᓐᓂᑦ 
(ADU-01) ᐊᒻᒪᓗ ᐊᑐᓕᕐᑎᑕᐅᒍᓐᓇᐸᑦ, ᑐᑭᒧᐊᒍᑏᑦ ᐃᓚᒋᔭᐅᔪᓂᑦ ᓄᓇᕕᒻᒥ ᐱᒋᐅᕐᓴᕕᒃ ᐱᒋᐅᕐᓴᑎᑦᓯᕕᒻᒥ ᐃᓕᓵᑦ 
ᑐᔪᕐᒥᐅᕕᖓᑕ ᐊᒻᒪᓗ ᐊᓯᖏᓐᓂᑦ ᑐᔪᕐᒥᐅᕕᖏᓐᓂᑦ ᐃᑉᐱᒋᔭᐅᔪᓂᑦ ᐃᓄᓐᒪᕇᑦ ᐃᓕᓴᕐᓂᓕᕆᓂᖓᑕ 
ᐱᒍᑦᔨᕕᖓᓐᓂᑦ(ADU-03) ᐊᒻᒪᓗ ᐊᖏᖃᑎᒋᑦᓱᒋᑦ.. 
 
ᐊᑎᓕᐅᕐᑐᖅ :   ᐅᓪᓗᖓ :    
**ᑖᓐᓇ ᐊᖏᖃᑎᒌᒍᑎᒃ ᐃᓕᓵᑉ ᐊᓪᓚᑕᐅᓯᒪᕕᖓᓃᒐᔭᕐᑐᖅ ᐊᒻᒪᓗ ᐊᑦᔨᖓ ᑐᓂᔭᐅᓗᓂ ᐃᓕᓵᒧᑦ. 

 


